ПЯЧАТКІ — ПОМНІКІ СФРАГІСТЫКІ

(Пераклад са старажытнарускай мовы і каментарыі Г. Штыхава.)

Сфрагістыка — дапаможная гістарычная дысцыпліна, якая вывучае пячаткі і гісторыю іх узнікнення. Пячаткі надавалі дакументу гістарычную верагоднасць I юрыдычную сілу. У раннім сярэднявеччы былі распаўсюджаны віслыя пячаткі, адціснутыя на свінцовых пласцінках (кружках), якія прывешваліся да дакументаў. 3 канца XIV ст. сталі ўжывацца прыкладныя васковыя пячаткі. Знойдзены полацкія свінцовыя віслыя пячаткі: князя Ізяслава (канец X ст.), Ефрасінні Полацкай і яе маці Софіі, епіскапаў Дыянісія і Міны (XII ст.) і інш.

Надпіс на пячатцы Ефрасінні: «Госпадзі, дапамажы рабе сваёй, названай Ефрасінняй» («Господи, помози рабе своей Евфросини нарицаемои»).

Да гандлёвага дагавора Полацка э Рыгай, заключанага каля 1340 г. аб вызначэнні вагі тавараў, аплаце за ўзважванне і адказнасці за падроблены ці сапсаваны тавар, падвешаны ўнізе на шоўкавых шнурках дзве свінцовыя пячаткі. На чырвона-зялёным шнурку прымацавана пячатка князя Глеба (памер пячаткі 2,2 см). На вонкавым яе баку выява конніка, на думку даслед-чыкаў — прататып «пагоні», на адваротным баку лінейны надпіс «пячатка княэя Глеба».

